
Annotatsiya: Ush bu maqolada siz mashhur ingliz yozuvchisi V.Shekspirning 

“Otello” asarida tush tasviridan mahorat ila foydalanganiga govoh bo‘lasiz. Uning 

qalamiga mansub ushbu fojiada boshqa asarlaridan farqli o‘laroq “tush” motivi aynan 

kelajakda sodir bo‘ladigan noxush hodisalardan ogohlik berish maqsadida 

qo‘llanilgan. Ushbu maqolada asar qahramolarining ko‘rgan tushlaridan misollar va 

izohlar bilan tanishishingiz mumkindir.  

Kalit so‘zlar: tush,tush tasviri, tush voqealari,ta’birnoma,taqdir,bashorat,kelajak. 

    

 Shekspirdan avlodlarga 37 ta sahna asari, ko‘plab she’rlar va dostonlar meros 

bo‘lib qoldi. U buyuk insonparvar edi . Uning asarlarida xalqlar orasidagi do‘stlik, 

totuvlik ulug‘lanadi, insonlar hayotiga soya soluvchi har qanday milliy, diniy, irqiy 

ayirmachiliklar keskin qoralanadi. Buyuk ijodkor insonlarni hamisha halol, insofli, 

adolatli bo‘lishga undaydi.   Vilyam Shekspir bundan to‘rt asr muqaddam yashab, ijod 

etdi. Shundan beri dunyoga necha nasllar kelib ketdi. Ammo Shekspir ijodi  hamon biz 

bilan yashab kelmoqda. Uning asarlari million-million tomoshabinlar, o‘quvchilar 

qalbiga zavqu shavq bag‘ishlab, ingliz mumtoz adabiyoti dovrug‘ini hamon dunyoga 

taratib turibdi.  

  Shekspir dаvri teаtri hozirgisigа unchа o‘xshаmаydi. Sаyyoh аktyorlаr, аsosаn, 

mehmonxonа hovlilаridа tomoshа ko‘rsаtishаr, tomoshаbinlаr oldindаn, yon tomondаn 

hаmdа mehmonxonа bаlkonlаridаn sаhnаni tomoshа qilаrdilаr. XVI аsrdаgi 

Londonning doim uy teаtrlаri hаm аnа shundаy qurilgаn bo‘lib, pаrdа vа 

dekorаtsiyаlаri bo‘lmаgаn ochiq mаydonchаdаn iborаt edi. Аktyorlаr sаhnаgа orqа 

tomondаgi eshikdаn kirаr edilаr, tomoshаbinlаr esа hаtto bа’zаn sаhnаgа hаm chiqib 

o‘tirаrdilаr. Tomoshаdа аyollаr qаtnаshmаsdi, teаtrgа kelgаn аyollаr yengiltаbiаt 

hisoblаnаrdi. Bа’zi gаp-so‘zdаn qo‘rqmаydigаn kiborli аyollаr teаtrgа kelishgа jur’аt 

qilаrdilаr, lekin ulаr hаm yuzlаrini niqob bilаn to‘sib olаrdilаr. Аktyorlаr ichidа hаm 

аyollаr yo‘q edi. Dezdemonа vа Ofeliyа rollаrini chiroyli o‘spirin yigitchаlаr ijro 

etаrdilаr. Shekspir biogrаflаrining mа’lumotlаrigа qаrаgаndа uning eng yаxshi roli 

Hаmlet otаsining аrvohi bo‘lgаn. U qirollаr rolini o‘ynаgаni hаm аytilgаn. Bundаy 

rollаr esа fаqаt eng yаxshi аktyorlаrgа topshirilgаn. Bu esа Shekspir yomon ijrochi 

bo‘lmаgаnidаn dаlolаt berаdi. 

Shekspirning barcha yetuk tragediyalarida sahnada tasvirlangan voqealar 

tomoshabindan asrlar qa’riga - antik davrga yoki afsonaviy o‘rta asrlarga suriladi. 

Bunday xronologik masofa shoirga zamonaviylik ilgari surgan eng katta va o‘tkir 

muammolarni umumlashgan shaklda hal qila olishi uchun zarur edi. Va faqat Otello bu 

borada istisno. Asarning bunday qurilishi osongina Otelloni sof shaxsiy fojia sifatida 

tahlil qilishga olib kelishi mumkin. Biroq, “Otello”dagi intim va shaxsiy prinsipning 

har qanday bo‘rttirib ko‘rsatilishi, bu asarning boshqa jihatlariga ziyon yetkazishi, 

pirovardida, Shekspir fojiasini rashk dramasining tor doirasi bilan cheklashga 

urinishga aylanib qoladi. To‘g‘ri, butun dunyoning og‘zaki qo‘llanilishida Otello nomi 

uzoq vaqtdan beri hasadgo‘y odamning sinonimiga aylangan. Lekin Shekspir 

tragediyasidagi hasad mavzusi ikkinchi darajali element sifatida bo‘lmasa, hech 

bo‘lmaganda asarning g‘oyaviy teranligini belgilovchi murakkabroq muammolarning 

hosilasi sifatida namoyon bo‘ladi. 

Venetsiya tsivilizatsiyasining turli xil mahsulotlari bo‘lgan tasvirlar galereyasi 

uning eng dahshatli vakili - Iago tasviri bilan bezatilgan.Spektakl matni Iagoning 

tarjimai holini butunlay qayta tiklashga imkon beradi. Biroq, bu holatda, asosan, o‘z 

bayonotlariga tayanishi kerak; va Iagoning ruhining xususiyatlari shundayki, uning 

ko‘pgina bayonotlariga ehtiyotkorlik bilan munosabatda bo‘lish kerak. 

   

Roderigo Sir, sir, sir! 

….Of here and everywhere. Straight satisfy yourself. 

If she be in her chamber or your house, 

Let loose on me the justice of the state 

For thus deluding you. 

Brabantio Strike on the tinder, ho!  

Give me a taper; call up my all people. 

This accident is not unlike my dream; 

Belief of it oppresses me already. 

Light, I say! Light!....... 

Yuqorida keltirilgan misolda ota mehriga guvoh bo‘lishimiz mumkin. Zotan qaysi 

davr yoki makon bo‘lmasin ota –ona mehr-u muhabbati  aslo o‘zgarmagay.Shekispir 

ham mana shu muhabbatni Dezdemonnaning otasi timsolida tasvirlab bergan.Hali qizi 

uyidan qochib ketmagan chog‘larda  ota g‘oyibdan tushi orqali  kelajakdan ogoh 

bo‘ladi va shu onda  “|Ko‘rgan tushlarim ro‘yo bo‘lsaydi” deb iltijo qiladi. 

 

Othello Give me a living reason she’s disloyal. 

Iago I do not like the office; 

…I could not sleep. 

There are a kind of men so loose of soul 

That in their sleeps will mutter their affairs. 

One of this kind is Cassio. 

In sleep I heard him say "Sweet Desdemona, 

Let us be wary, let us hide our loves"; 

And then, sir, would he gripe and wring my hand, 

Othello O monstrous, monstrous! 

Iago Nay, this was but his dream…. 

 

Tragediya nafaqat sadoqat hamda vafo, balki ishonuvchanlik, aldov va qasos 

masalalarini ham birdek qamrab oladi.  Bu yerdagi muammoni bir necha bosqichlarda 

kuzatib, tahlil etish mumkin. Inson ruhiyati bosqichida – kishi xarakterining 

nuqsonlarini; o‘zaro munosabatlar bosqichida – manfaatlar o‘rtasidagi kurashni; undan 

ham yirikroq bosqichda esa – jamiyat pok muhabbat va munosabatlar uchun xavfli 

makon ekanligini kuzatar ekansiz, asar faqatgina Dezdemona yoki Otelloning emas, 

balki muhabbat hamda hayotga bo‘lgan ishonchning halokatiga ishora qilayotgandek 

tuyulaveradi. 

  Kishiga tushida u uyg‘oqligida qilgan ishlarga qat’iy baho beriladi va 

kelgusidagi hodisalardan ogoh etiladi. Shu boisdan Shekspir qahramoni Otello : “Tush 

bo‘lsa ham bir gaplardan xabar beradi” deydi. Tush koʻruvchi taʼbirchiga oʻz tushini 

imkon qadar batafsil, buzmasdan bayon etishining muhimdir. Chunki har bir koʻrilgan 

tush qatorida toʻqilgan tush ham amalda roʻy berishi mumkin, degan qatʼiy ishonch 

mavjud.  Ana shu mavhum xabar odamni qo‘rquvga soladi. Odam har qanday ish, 

yumushning mashaqqatlarini boshiga tushgachgina his qiladi. Kishi issiq-sovuqning 

qadrini, ochlik, kasallik azobini ularga duch kelgan paytida chinakamiga sezadi.  

Dezdemonasiz hayot mumkin emas degan tuyg‘u Otelloda xotinini qatl qilish 

qaroridan ancha oldin paydo bo‘ladi. Birinchi marta Dezdemonani yo‘qotishi 

mumkinligini o‘ylab, Otello uni qo‘lga olinmagan qush kabi ozod qilishga tayyor. 

Ammo u buning uchun Dezdemonani ushlab turgan rishtalarni uzish kerakligini biladi. 

Otello ham qotillikdan boshqa iloj ko‘rmadi. Ammo aslida ham u haq edimi? 

Barchamizga ma’lumki, yo‘q, Otello adashdi, uning soddaligidan foydalangan Yago 

o‘z manfaatlarini ko‘zlab, uni aldagan edi. Shekspir inson ruhiyatining nozik 

tomonlarini ochiqlar ekan, nafaqat ishonch va sadoqat eng muhim xislatlar ekanini, 

balki insonning ezgu xislatlarini (misol, soddaligi) uning o‘ziga qarshi ishlatish orqali 

uni batamom halokatga uchratish mumkinligini ko‘rsatib berdi. 

Yuzaki qaraganda, rashk tufayli sodir etilgan oddiy qotillik bo‘lib ko‘ringani 

bilan, bu fojiaviy harakat zamirida o‘z hayoti tizginini qo‘ldan boy bergan, 

munosabatlardagi muvozanatning yo‘qotilishiga duch kelgan qahramonning bu kabi 

tartibsizliklarga qarshi isyoni yotadi. Otello isyon qildi. U pok muhabbatning 

toptalishiga qarshi isyon qildi. Nafaqat insonlar o‘rtasidagi o‘zaro munosabatlar, balki 

butun olam mavjudligining asosida tartib va qonun-qoidalar yotishini hisobga olib, 

muhabbatning ham o‘z qonunlari borligini anglab yetish mumkin. 

